
KICHIK BIZNES FAOLIYATIDA 
MUHIM MUVAFFAQIYAT 
OMILLARINI BELGILASHNING 
AHAMIYATI VA ULARNI 
BAHOLASH
Kabulova Nurgo‘zal Umirbek qizi
Toshkent davlat iqtisodiyot universiteti tayanch doktoranti

Annotatsiya: Ushbu maqolada kichik va o‘rta biznesning faoliyatida muhim o‘rin tutuvchi omillarni belgilash va ularni baho-
lash metodlari tadqiq qilinadi. Tadqiqot natijalariga ko‘ra, adabiyotlarda qayd etilgan va empiric tahlil qilingan kichik va 
o‘rta biznes faoliyatidagi muhim muvaffaqiyat omillarini quyidagicha: starategik rejalashtirish, boshqaruv layoqati (bosh-
qaruvchi tajribasi va malakasi), moliyaviy nazorat, inson resurslari, innovatsiyalarni qo‘llash, sheriklik munosabatlari.

Kalit so‘zlar: Muhim muvaffaqiyat omillari, kichik biznes, starategik rejalashtirish, menejment, innovatsiya.
Abstract: In this article, the methods of determining and evaluating the factors that play an important role in the activity 
of small and medium-sized businesses are researched. According to the results of the research, the important success 
factors of small and medium-sized businesses, noted in the literature and empirically analyzed, are as follows: strategic 
planning, management ability (managerial experience and skills), financial control, human resources, application of inno-
vations, networks.

Key words: Critical success factors(CSF), small enterprises, strategic planning, management, innovation.
Аннотация: В данной статье исследуются методы определения и оценки факторов, играющих важную роль в дея-
тельности малого и среднего бизнеса. По результатам исследования важными факторами успеха в деятельности 
малого и среднего бизнеса, отмеченными в литературе и эмпирически проанализированными, являются: страте-
гическое планирование, управленческие способности (управленческий опыт и навыки), финансовый контроль, 
человеческие ресурсы, применение инноваций, партнерские отношения.

Ключевые слова: Критические факторы успеха, малый бизнес, стратегическое планирование, менеджмент, инно-
вации.

K I R I S H 
Kichik va o‘rta biznes subyektlari mamlakatning iqtisodiy rivojlanishida muhim rol o‘ynaganligi sababli, uni 

rivojlantirish zamonaviy iqtisodiyotning asosiy maqsadlaridan biridir. Kichik biznes subyektlarining ustunlik jihat-
laridan, u bozordagi talab va taklifga moslashuvchan bo‘lib iqtisodiy inqirozlarda kam yo‘qotishlar bilan omon 
qolishi bilan ahamiyatli. Shuningdek, bu kabi subyektlar innovatsiyalar, bozorga yangi tovarlar taklif qilishda 
ilg‘or hisoblanadi, natijada raqobatni qo‘llab quvvatlaydi. Garchi turli o‘zgarishlarga moslashuvchanligi, tashab-
buskorlikda ilg‘or bo‘lishiga qaramay, ko‘pchilik kichik biznes subyektlari to‘g‘ri boshqaruv yo‘lga qo‘yilmaganligi 
va moliyalashtirishdagi yetishmovchiliklar tufayli hayotiylik sikli uzoqqa bormaydi. Ma’lumki, ko‘pchilik kichik 
korxonalar faoliyatining birinchi yilidan so‘ng muvaffaqiyatsizlikka uchraydi va korxonalarning atigi 5-10 foizi 
besh yildan keyin omon qoladi. Chet elda kichik biznesning yashovchanligi birmuncha yuqori: kichik va o‘rta 
korxonalarning 25 foizining ishlash muddati 2 yildan kam, yarmi 5 yilgacha, 30 foizdan ko‘p bo‘lmagani esa 15 
yilgacha yashaydi. Shuning uchun kichik biznesda muhim muvaffaqiyat omillarini belgilash muhim hisoblanadi.

A D A B I Y O T L A R  T A H L I L I 
Korxona muvafaqqiyatli faoliyat yuritayotganini aynan qaysi omillar belgilab beradi, kichik va o‘rta biznesning 

samaradorligi qanday o‘lchanishi kerakligi yoki bunga hissa qo‘shadigan muhim muvaffaqiyat omillari bo‘yicha 
yagona kelishuv mavjud emas. Lau va Lim muvaffaqiyatni yo‘qotishlarsiz yoki zarar keltirmasdan biznesning 
davom etishi deb ta’riflagan [1]. Kesperning Janubiy Afrika davlatlaridagi kichik biznes bo‘yicha tadqiqotlariga 
ko‘ra, bu savolga kichik biznes subyektlari egalaridan biznesning tashkil qilingandan keyin birinchi ikki yillikda 
omon qolishi degan javobini olgan. 

tagacha xodimga ega bo‘lgan, daromad keltiradigan, infratuzilma va o‘sish nuqtai nazaridan kengaytirilgan 
biznes deb ta’riflagan [2].

Biznesning muvaffaqiyatini baholashning an’anaviy yondashuvida esa rentabellik va investitsiyaviy 
daromadlilik belgilab beradi. Shuningdek, bu bozor hajmi, ishchilar soni, pul aylanmasi, sotuv ko‘rsatkichlari 
bilan baholasa bo‘ladi. Sandbergning ta’kidlashiga ko‘ra esa biznesning muvaffaqiyati kichik biznes subyekti 
omon qolishi, o‘sish, bandlikni yaratish va qashshoqlikni kamaytirishga hissa qo‘shish qobiliyatidir. Yuqoridagi 
keltirilgan fikrlardan kelib chiqib biznesdagi muvaqqiyat omillarini 2 guruhga moddiy va nomoddiy guruhga 
bo‘lishimiz mumkin. Moddiy omillar(kapital, daromad) biznesni o‘sishida muhim bo‘lsa, nomoddiy omillar (bosh-
qaruv layoqati, g‘oyalar, munosabatlar) biznesni omon qolishi va samarador ishlashida ahamiyatli deyishimiz 
mumkin [3].

1-jadval: Biznesda muvaffaqiyat omillari va ularning xususiyatlari / ustunliklari [4]

Omillar Ustunliklar/xususiyatlari

Strategik rejalashtirish
Tashkiliy samaradorlikni oshiradi
Barqaror o‘sish
Raqobat ustunligining ortish

Boshqaruv qobiliyati To‘g‘ri qaror qabul qilish
Muammoga yechim

Innovatsiya
Tarmoqda ustunlik
Imkoniyat
Faol istiqbol

Inson kapitali Barqaror o‘sish
Sifatli ish

Moliyalashtirish manbalari Biznesning og‘riqli nuqtasi
Korxona hayot sikli

Hamkorlar Global miqyosda o‘sish

N A T I J A L A R  V A  M U H O K A M A
Muhim muvaffaqiyat omillarini (CSF)sifatli o‘zgaruvchilar bo‘lib, ularning qo‘llanilishi joy yoki sanoat aso-

sida aniqlanishi mumkin. Maqolada bu omillar umumlangan holda tadbirkorlik omillari, tashqi va ichki omillarga 
bo‘lingan (1-rasm).

 

1-rasm: Muvafaqqiyatli biznes yuritishning konseptual asosi

Tadbirkorlik omillari ‒ bu kichik va o‘rta korxonalar egalari / menejerlarini tashvishga soladigan omillari [5]. 
Belgilangan oltita omilga egalarining/menejerlarning yoshi, ta’lim darajasi, oldingi ish tajribasi, tadbirkorlik 
yo‘nalishi, shaxsiyati va egalari/menejerlarning jinsi kiradi. Olti omilning tafsiloti shu tufayli taqdim etilgan. 
Ko‘proq tadbirkorlik omillari bo‘lishi mumkin, ammo tadqiqotlar shuni ko‘rsatadiki, ularning barchasi belgilangan 
oltitadan bir yoki bir nechtasiga kiradi.

Ichki omillar ‒ kompaniyalar va ularning faoliyatiga taalluqli omillar, resurslar va siyosatlardir. Ular firmada 
operatsion faoliyatning omon qolishi va amalga oshirilishi uchun juda muhim va firma faoliyati uchun juda 
muhimdir. Ko‘pgina korporativ omillar kompaniyaning faoliyati va mavjudligiga taalluqlidir va ko‘plab olimlar 

ularning ahamiyatini turli tomonlardan ko‘rib chiqdilar. Ular kompaniyaning yoshi, biznes tarmog‘i, mijozlar bilan 
munosabatlarni boshqarish, moliyaviy resurslar, bozor va mahsulotni rivojlantirish, marketing, inson kapitali, 
xalqarolashtirish va strategik rejalashtirishdir.

Tashqi muhit omillari: iqtisodiy muhit, siyosiy muhit, ijtimoiy-madaniy muhit, ekologik va ekologik omillar, 
huquqiy va me’yoriy baza va texnologik ta’sir.

Maqolada 25 ta biznes faoliyati uchun muhim faktorlarni ko‘rsatib o‘tiladi, lekin soha turiga, hududga qarab 
farqlanishi mumkin.

Kichik va o‘rta korxonalarda (KO‘B) muhim muvaffaqiyat omillarini (CSF) baholash biznes uchun o‘z missi-
yasi va maqsadlariga erishish uchun muhim bo‘lgan asosiy sohalarni aniqlashni o‘z ichiga oladi. Quyida ushbu 
omillarni samarali o‘lchash uchun bosqichlarini ko‘rishimiz mumkin:

■ Muvaffaqiyatning muhim omillarini aniqlash. Bu biznes o‘z maqsadlariga erishish uchun yaxshi 
bajarilishi kerak bo‘lgan faoliyatning muhim sohalari. 

■ Moliyaviy samaradorlik: rentabellik, daromadning o‘sishi, xarajatlarni nazorat qilish.

■ Mijozlarning qoniqishi: mijozlarning sodiqligi, fikr-mulohazalari va ushlab turishi.

■ Operatsion samaradorlik: soddalashtirilgan jarayonlar, samaradorlik va xarajatlarni boshqarish.

■ Bozor tahlili: bozor ulushi, brend xabardorligi va raqobatbardosh joylashuv.

■ Innovatsiyalar: mahsulotni ishlab chiqish, texnologik taraqqiyot va moslashuvchanlik.

■ Xodimlarni jalb qilish: xodimlarning qoniqishi, ushlab turishi va malakasini oshirish.

■ Faoliyatdagi har bir ko‘rsatkichlarni tahlil qilib borish, bozorga moslashish.

■ Balanslangan ko‘rsatkichlar xaritasi: biznes faoliyatini tashkilotning qarashlari va strategiyasiga 
moslashtirish.

■ KPI tizimi: Har muhim muvaffaqiyat omillarini (CSF), tegishli dasturiy ta’minot yordamida kuzatish;

■ Benchmarking: samaradorlikni sanoatning eng yaxshi amaliyotlari bilan solishtirish.

X U L O S A  V A  T A K L I F L A R
Ekonometrik tahlil natijalariga koʻra, Oʻzbekistonda har bir yangi tashkil etilgan kichik biznes va xususiy 

tadbirkorlik subyekti mamlakat YIMga qariyb 100 ming dollar miqdorida hissa qoʻshishi mumkinligi aniqlandi. 
Hukumat tomonidan qoʻyilgan maqsadning bajarilishi yaʼni 2024-yilda 110 mingta tadbirkorlik subyektlarining 
tashkil etilishi mamlakatning YIMga 10 milliard dollardan ortiq mablagʻ qoʻshilishiga olib kelishi mumkin[6]. 
Albatta, bu kabi ko‘rsatkichlarga erishishda esa kichik biznes subyektlarining to‘g‘ri tashkillashtirilishi va uzoq 
maqsadga yo‘naltirilgan bo‘lishi lozim. Tadqiqotlar natijasi shuni ko‘rsatadiki, strategik rejaga ega bo‘lgan 
biznes 30% tezroq o‘sadi [7]. Shunday ekan biznes subyektlari o‘z maqsadlarini belgilagan holda, rejalashtir-
ishni amalga oshirishi, malakali ishchi resursalarini jalb qilishi va ularni ish tajribalarini doimiy oshirib borishi, 
innovatsiyalarga ochiq bo‘lishi va shuningdek global bozorni egallashda hamkorlik munosabatlarini amalga 
oshirishi va bularni amalga oshirishda esa to‘g‘ri boshqaruv va nazoratni yo‘lga qo‘ya olishi lozim. Biznes uni 
muvafaqqiyatga eltuvchi bu kabi omillar to‘g‘ri yo‘ga qo‘yilmas ekan biznesni istiqboli ham shubha ostida qoladi. 

